
ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2022 ԹՎԱԿԱՆԻ ԴԵԿՏԵՄԲԵՐԻ 1-Ի N 1863-Լ ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՆԱԽԱԳԾԻ ՎԵՐԱԲԵՐՅԱԼ

1. Իրավական ակտի անհրաժեշտությունը (նպատակը). 
	Հայաստանի Հանրապետության կառավարության 2022 թվականի դեկտեմբերի 1-ի N 1863-Լ որոշման (այսուհետ՝ Որոշում) մեջ փոփոխության  կատարումը նպատակ է հետապնդում լավարկելու և գործնականում կիրառելի ու որոշակի դարձնելու տեղեկատվական տեխնոլոգիաների ոլորտում գործունեություն իրականացնող առևտրային կազմակերպություններին և անհատ ձեռնարկատերերին պետական աջակցության տրամադրման կարգով սահմանված իրավակարգավորումները:
	Կարգավորման հարաբերությունների ներկա վիճակը և առկա խնդիրները. 
Որոշման հավելվածի 4-րդ կետի 3-րդ ենթակետում սահմանված է, որ պետական աջակցության տրամադրման պայմաններից մեկն այն է, որ փոխհատուցման (վճարման) ամսվան անմիջապես նախորդող ամսվա համար ներկայացրած եկամտային հարկի հաշվարկներում եկամուտ ստացած աշխատակիցների մասով ամեն ամսվա համար հաշվարկված աշխատավարձի և դրան հավասարեցված վճարների ընդհանուր գումարը (այսուհետ՝ ֆոնդ), դրամային արտահայտությամբ պետք է կազմի ոչ պակաս, քան մայիս ամսվա համար ներկայացված եկամտային հարկի հաշվետվության մեջ արտացոլված ֆոնդի գումարի 80 տոկոսը: Այս պայմանի ապահովումը տեխնիկական և բովանդակային առումներով որոշակի խնդիրների է հանգեցնում: Նախ, հաշվի առնելով այն հանգամանքը, որ Որոշմամբ նախատեսված աջակցության տրամադրման համար նախատեսված գումարը Կառավարության որոշմամբ ՀՀ բարձր տեխնոլոգիական արդյունաբերության նախարարությանն է հատկացվել միայն 2023 թվականի ապրիլի 6-ին, իսկ Որոշման Հավելվածի 4-րդ կետի 3-րդ ենթակետի համաձայն՝ 2022 թվականի մայիս ամսվա հետ համեմատությունները պետք է սկսվեն վճարմանը նախորդող ամսից, այս պարագայում՝ 2023 թվականի մարտից, և շարունակվեն 4 ամիս, ապա այս սցենարով շահառուին աջակցության տրամադրումը հնարավոր կլինի ավարտել միայն 2023 թվականի հուլիս-օգոստոս ամիսներին, մինչդեռ սույն Որոշման նպատակն էր համաշխարհային շուկայում տեղի ունեցող փոփոխությունների պայմաններում հնարավորինս կարճ ժամանակում տեղեկատվական տեխնոլոգիաների ոլորտում գործունեություն իրականացնող իրավաբանական անձանց և անհատ ձեռնարկատերերին տրամադրել պետական աջակցություն՝ առկա աշխատատեղերն ու աշխատողների աշխատավարձերը պահպանելու նպատակով:
Երկրորդ պատճառն այն է, որ եթե վերոհիշյալ իրավիճակում այն կազմակերպությունները, որոնք 2022 թվականի հունիս-սեպտեմբեր ամիսներին կարողացել են պահպանել աշխատողներին՝ առանց եկամտային ֆոնդը կրճատելու, ապա վերջին ժամակահատվածում, համաձայն ՊԵԿ-ից ստացված տվյալների, վերջիններիս ցուցանիշներն աստիճանաբար նվազում են, այսպիսով հանգեցնելով ծրագրի հասցեականության նվազմանը:
[bookmark: _GoBack]Որոշման հավելվածի 4-րդ կետի 3-րդ ենթակետում առաջարկվող փոփոխությունն ընդունելու դեպքում գումարը 4 մասի բաժանելու և մաս-մաս փոխանցելու անհրաժեշտություն չի առաջանա, ուստի նշված հատվածն առաջարկվել է ուժը կորցրած ճանաչել: 10-րդ կետում փոփոխությունն անմիջականորեն պայմանավորված է 4-րդ կետի 3-րդ ենթակետում առաջարկվող փոփոխությամբ:
Հավելվածի 9-րդ կետում կատարվող փոփոխությունը հստակեցում է, քանի որ ՀՀ պետական եկամուտների կոմիտեն ՀՀ բարձր տեխնոլոգիական արդյունաբերության նախարարությանն է ներկայացնում ոչ թե պայմաններին բավարարող ընկերությունների ցանկը, այլ 4-րդ կետով սահմանված տեղեկատվությունը:
Հավելվածի մի շարք կետերում «ֆոնդ» բառն «ԱՎՈՒՄ» հապավմամբ փոխարինելը նպատակ ունի հստակեցնել տրամադրվող տեղեկատվության սահմանները: 
1. Առկա խնդիրների առաջարկվող լուծումները. 
Նախագծով առաջարկվում է հստակեցնել, ընդլայնել և երկարաձգել Որոշմամբ սահմանված իրավակարգավորումները:
3. Իրավական ակտի ընդունման արդյունքում ակնկալվող արդյունքը. 
Նախագծի ընդունման արդյունքում ակնկալվում է Որոշման մեջ փոփոխություններ կատարելով՝ հստակեցնել և ընդլայնել տեղեկատվական տեխնոլոգիաների ոլորտում գործունեություն իրականացնող առևտրային կազմակերպություններին և անհատ ձեռնարկատերերին պետական աջակցության տրամադրման շրջանակը, ինչպես նաև երկարաձգել դիմելու ժամկետները:
4․Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ.
Նախագծի ընդունումը բխում է ՀՀ Կառավարության 2021 թվականի օգոստոսի 18-ի թիվ 1363-Ա որոշման հավելվածով հաստատված «ՀՀ Կառավարության 2021-2026թթ. ծրագրի» 2.3 բաժնի դրույթներից, հաշվի առնելով բարձր տեխնոլոգիաների կարևորությունը Հայաստանի Հանրապետության տնտեսության և անվտանգության համար՝ Կառավարությունը շարունակելու է նպաստել նորարարական համակարգի զարգացմանը և տարբեր ոլորտներում համակողմանի ներդրմանը:
5․Նախագծի մշակման գործընթացում ներգրավված ինստիտուտները և անձինք.
	Նախագիծը մշակվել է ՀՀ բարձր տեխնոլոգիական արդյունաբերության նախարարության կողմից:

